
 

Reglur fyrir þróunar- og nýsköpunarsjóð fræðsluráðs 
 

 

 

Eftirfarandi reglur eru settar af fræðsluþjónustu Hafnarfjarðar, með staðfestingu fræðsluráðs 

Hafnarfjarðar, um úthlutun sérstaks fjármagn til skólaþróunar og nýsköpunar í leik- og grunnskólum 

Hafnarfjarðar í samræmi við sérstakar fjárveitingar í fjárhagsáætlun bæjarins á hverju ári (frá árinu 

2014): 

 

1. Sérhver leik- og grunnskóli sem bærinn starfrækir og/eða einstakir fagaðilar að höfðu samráði 

við skólastjórnendur, einir sér eða saman eftir atvikum, geta sótt um fjármagn til nýsköpunar- 

og þróunarverkefna í þróunar- og nýsköpunarsjóð fræðsluráðs. Styrkirnir eru sérstaklega 

ætlaðir í verkefnastjórnun, fræðslu, handleiðslu og umsýslu verkefna en gert er ráð fyrir að 

fjármagn til kennslu sem tengjast verkefnunum komi í gegnum almennar fjármagns-

/kennsluúthutanir til skóla. 

2. Umsóknarfrestir í sjóðir eru tvisvar á ári, fyrir 1. apríl vegna haustannar og 1. nóvember vegna 

vorannar. ( í ár verði umsóknarfrestur til 12. maí vegna haustannar 2014) Svör við styrkumsögnum 

skulu berast innan mánaðar. Umsóknum skal skila (rafrænt) til fræðslustjóra á þessu 

umsóknarformi sem reglurnar birtast hér á. Ef fleiri en einn skóli/fagaðili standa að verkefni skal 

einn skóli/fagaðili bera ábyrgð á umsókn og skal sá aðili sækja um styrkinn fyrir hönd allra. 

3. Styrkhæf verkefni eru þau sem: 

a. Eru ætluð til að þróa nýjar leiðir til að ná árangri í skólastarfi, með áherslu á nám í 

íslensku, stærðfræði og upplýsingatækni, og verkefni sem miða að því að samhæfa 

viðfangsefni innan þessara námssviða skulu hafa forgang. 

b. Hjálpa skólum að takast á við einstök átaksverkefni sem þeim eru nauðsynleg þá 

stundina (sértækar og aðstæðubundnar ástæður hvers skóla). 

c. Styðja við skólastefnu Hafnarfjarðar og vinna að því að styrkja stefnu bæjarins í 

skólamálum, uppfylla megináherslur í aðalnámskrá og menntastefnu skólans sjálfs. 

d. Miða að skýrri verkefnastjórnun í einstaka verkefnum og kennslu. 

4. Fræðsluráð úthlutar styrkjum að fenginni tillögu sviðsstjóra fræðsluþjónustu. 

5. Ef af styrkveitingu verður fær skóli 80% styrkveitingar strax en síðustu 20% ekki fyrr en eftir 

lok verkefnis og skil skýrslu um það á sérstakt skýrslusnið. 

 

 

Reglur þessar voru staðfestar í fræðsluráði 22. apríl 2014 

 


